
 

 

ᐱᖓᔪᐊᓂᒃ ᑲᑎᒪᓂᖅ 

ᐱᖓᔪᐊᓂᒃ ᒪᓕᒐᓕᐅᖅᑎᑦ 

ᓄᓇᕗᒥᑦ 
 

 

ᒐᕙᒪᒃᑯᑦ ᐱᖁᔭᒃᓴᖓᑦ 
 

 

ᐱᖁᔭᖅ 52 

 

ᐱᖁᔭᖅ ᐋᖅᑭᒋᐊᕈᑕᐅᔪᖅ ᓄᓇᕗᒥ ᐃᓕᓴᐃᔩᑦ 

ᑲᑐᔨᖃᑎᒌᖏᑕ ᐱᖁᔭᖓ  

 

 

ᓇᐃᓈᖅᓯᒪᔪᖅ 
 

ᐅᓇ ᐱᖁᔭᒃᓴᖅ ᐋᖅᑭᒋᐊᕈᑕᐅᕗᖅ ᓄᓇᕗᒥ 

ᐃᓕᓴᐅᔩᑦ ᑲᑐᑦᔨᖃᑎᒌᖏᑕ ᐱᖁᔭᖓ. 

ᐊᓯᖏᑦᑕᐅᖅ, ᐋᖅᑭᒋᐊᕈᑕᐅᔪᑦ 

ᐊᓯᑦᔨᕐᑲᐅᑦᓄᒥᓄ ᑕᐃᔭᐅᔪᓯᖓ ᖃᓗᓈᑎᑐᑦ 

ᑖᓐᓇ ᐱᖁᔭᒦᑦᑐᖅ, ᑖᓐᓇ ᑐᑭᖓ “ᐃᓕᓴᐅᔨ”, 

ᒪᓕᒐᓕᐅᕐᑕᐅᕗᖅ ᐊᑐᐃᓐᓇᕈᕐᑕᐅᑦᓗᓂ 

ᑭᒃᑯᓕᒫᓄᑦ ᕿᒥᕈᔭᐅᔪᓐᓇᓕᕐᓗᓂ, 

ᐱᔭᐃᕕᐅᔪᓐᓇᕐᓗᓂ ᑖᒃᑯᓄᖓ 

ᐳᕐᑐᓂᕐᓴᖏᓐᓄᑦ ᑲᑎᒪᔨᖏᑕ 

ᐃᓕᓐᓂᐊᕐᓂᓕᕆᔨᒃᑯᓂ ᐊᑐᕐᑕᐅᓂᐊᕐᑐᒥᒃ ᑲ 

ᑲᑐᑦᔨᖃᑎᒌᓄᑦ, ᐋᖅᑭᒋᐊᕐᑕᐅᔪᓐᓇᕐᓱᑎᒃᓗ 

ᑖᒃᑯᐊ ᐃᓂᕐᑎᕆᑦᔪᑕᐅᔪᓐᓇᕐᑐᑦ ᑕᕙᓂ.   
 

 

 
ᐅᑉᓗᖓ 

ᖃᐅᔨᒃᑲᐃᓂᐅᑉ 

ᓯᕗᓪᓕᕐᒥᑦ 

ᐅᖃᓕᒫᕐᑕᐅᓂᖓ  

 

ᑐᒡᓕᐊᓂ 

ᐅᖃᓕᒫᕐᑕᐅᓂᖓ 

ᑲᑎᒪᔨᕋᓛᖑᐃᖅᓇᑐᑦ 

ᐅᓂᒃᑳᓕᐊᖏᑦ 

ᑲᑎᒪᔨᑐᐃᓐᓇᐃᑦ 

ᐅᓂᖄᓕᐊᖏᑦ 

ᐱᖓᔪᐊᓂᒃ 

ᐅᖃᓕᒫᕐᑕᐅᓂᖓ 

ᐅᑉᓗᖓ 

ᐊᖏᖅᑕᐅᓂᖓᑕ 

       

 

 

ᐃᐊᑦᓇ ᐃᒃHᐃᕙᓪᓚᒃ ᐃᓚᐃᐊᔅ, O.Nu. 

ᓄᓇᕗᑦ ᑲᒥᓴᓇᖓ 

ᐱᖁᔭᖅ 52 

 

 ᐱᖁᔭᖅ ᐋᖅᑭᒋᐊᕐᑕᐅᕗᖅ ᓄᓇᕘᒥᑦ ᐃᓕᓴᐃᔩᑦ ᑲᑐᔾᔨᖃᑎᒌᖓᓐᑕ ᐱᖁᔭᖓ  

 

ᑖᓐᓇ ᑲᒥᓴᓇᒋᔭᖓ ᓄᓇᕗᑦ, ᐅᖃᐅᔾᔭᐅᓂᓂ ᒪᓕᒃᓗᒍ ᑎᓕᔭᐅᓂᓂᓗ ᒪᓕᒐᓕᐅᕐᑎᓄᑦ 

ᐋᖅᑭᒃᓯᕗᖅ ᐃᒪᓐᓇ:  

 

1.  ᑖᒃᑯᐊ ᓄᓇᕗᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑕ ᐱᖁᔭᖓ ᐋᖅᑭᒋᐊᕐᑕᐅᕗᖅ ᐆᒨᖓ 

ᐱᖁᔭᒧᑦ.  

 

2.  ᐅᑯᐊ ᐋᖅᑭᒋᐊᕈᑕᐅᕗᑦ ᐲᖅᑕᐅᑦᓗᓂ ᐃᒪᐃᓕᖓᔪᖅ “ᓄᓇᕗᒥ ᐃᓕᓴᐅᔩᑦ 

ᑲᑐᔾᔨᖃᑎᒌᖏᑦ” ᐊᒻᒪ ᐃᒪᐃᓕᖓᔪᒧᑦ ᐊᑦᓯᑦᔨᕐᑕᐅᑦᓗᑎᒃ “ᓄᓇᕗᙵ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑦ”:  

(a)  ᐅᖃᐅᓯᕐᑕᖓ ᑖᑦᓱᒪ ᐱᖁᔭᐅᑉ;  

(b)  ᐱᒋᐊᕐᓂᖓᓃᑦᑐᖅ ᐃᓚᖓᓂ 2.  

 

3.  (1) ᖃᓗᓈᑎᑑᕐᑐᖓᓂ ᑖᒃᑯᐊ ᑐᑭᖏᑦ “ᑲᑐᑦᔨᖃᑎᒌᑦ” ᑕᕙᓂ ᐃᓚᖓᓂ 1 

ᐋᖅᑭᒋᐊᕐᑕᕗᖅ ᐲᖅᑕᐅᑦᓗᓂ ᐃᒪᐃᓕᖓᔪᖅ “ᓄᓇᕗᒥ ᐃᓕᓴᐃᔩᑦ ᑲᑐᑦᔨᖃᑎᒌᖏᑦ” ᐊᒻᒪ 

ᐊᓯᑦᔨᕐᑕᐅᑦᓗᓂ “ᓄᓇᕗᒥ ᐃᓕᓴᐃᔩᑦ ᑲᑐᑦᔨᖃᑎᒌᖏᑦ”.  

 

 (2) ᑐᑭᖓ ᑖᓐᓇ “ᐃᓂᕐᑎᕆᒋᐊᕐᓂᕐᒧᑦ ᑲᑎᒪᔨᕋᓛᑦ” ᑕᕙᓂ ᐃᓚᖓᓂ 1 

ᐋᖅᑭᒋᐊᕐᑕᐅᕗᖅ ᐲᖅᑕᐅᑦᓗᓂ “23(1)” ᐊᒻᒪ ᐊᓯᑦᔨᕐᑕᐅᑦᓗᓂ “26(1)”.  

 

(3)  ᑐᑭᖓ “ᐃᓕᓴᐃᔨ” ᑕᕙᓂ ᐃᓚᖓᓂ 1 ᐲᖅᑕᐅᕗᖅ ᐊᒻᒪ ᐅᑯᓄᖓ 

ᐊᓯᑦᔨᕐᑕᐅᕗᖅ:   

 

“ᐃᓕᓴᐃᔨ” ᑐᑭᓕᒃ ᐃᓚᒋᔭᐅᔪᖅ ᐊᖏᖃᑎᒌᒐᓱᐊᕐᓂᖅ ᐱᓕᕆᐊᖃᕐᓂᖅ ᐃᓕᓴᕆᔭᐅᕗᖅ 

ᐃᓕᓴᐃᔨᑦ ᑕᐃᑲᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ; (teacher)  

 

(4) ᐅᑯᐊ ᑐᑭᖏᑦ ᐃᓚᒋᐊᕈᑕᐅᕗᑦ ᓂᑭᑦᑖᕐᓯᒪᑦᓱᑎᒃ ᐋᖅᑭᓯᒪᔪᑦ ᐃᓚᖓᓂ 1:  
 

 “ᐊᖏᔪᖅᑳᖅ” ᑐᑭᓕᒃ ᐊᖏᔪᖅᑳᖓᑦ ᑖᒃᑯᐊ ᑲᑐᑦᔨᖃᑎᒌᑦ; (President)  
 

4. ᖃᓗᓈᑎᑑᖅᑐᖓᓂ ᑕᕙᓂ ᐃᓚᑲᓐᓂᒐᓂ 2(1) ᐲᖅᑕᐅᕗᖅ ᐊᒻᒪ ᐅᑯᓄᖓ 

ᐊᓯᑦᔨᕐᑕᐅᓗᓂ  

 

ᑲᑐᔾᔨᖃᑎᒌᑦ  

2. (1) ᓄᓇᕗᑦ ᐃᓕᓴᐃᔩᑦ ᑲᑐᔾᔨᖃᑎᒌᑦ ᑲᔪᓯᕗᖅ ᖃᐅᔨᒪᔭᐅᓕᕐᓂᐊᖅᖢᓂᓗ “ᓄᓇᕗᒥᑦ 

ᐃᓕᓴᐃᔩᑦ ᑲᑐᔾᔨᖃᑎᒌᖏᑦ”.  

5. ᐲᖅᑕᐅᕗᖅ ᑎᑎᕋᖅᓯᒪᔪᖅ 3(a) ᐅᑯᐊᓗ ᑭᖑᕝᕕᖅᑕᐅᓗᑎᒃ:  

 

(a) ᓯᕗᒻᒧᐊᒃᓴᐃᓗᓂ ᖁᑦᑎᖕᓂᖅᐹᒧᑦ ᐃᓕᓐᓂᐊᕐᓂᖅ;  

 

6.  (1) ᐅᑯᐊ ᐃᓚᓕᐅᑎᕗᑦ ᖄᖏᐅᑎᓗᒍ ᑎᑎᕋᖅᓯᒪᔪᖅ 4(1)(c):  

 

(c.1) ᑐᕌᖓᔪᑦ ᓇᓗᓇᐃᕈᑎᑦ ᓂᕈᐊᕐᓂᕐᒧᑦ ᑲᑎᒪᓂᑐᐃᓐᓇᕐᒧᓪᓗ 

ᑐᓂᔭᐅᓯᒪᕗᖅ ᐃᓚᒋᔭᐅᔪᓄᑦ;  

 

 (2) ᐅᑯᐊ ᐃᓚᔭᐅᕗᖅ ᖄᖏᐅᑎᓪᓗᒍ ᑎᑎᕋᖅᓯᒪᔪᖅ 4(1)(j):  

 

(j.1) ᐱᓪᓗᒍ ᐃᓚᒌᓄᑦ ᐱᓕᕆᐊᖃᖅᑎᓪᓗᒋᑦ ᐃᓂᖅᑎᕆᔾᔪᑎᒥᒃ, 

ᐱᖃᓯᐅᑎᕗᖅ ᖃᐅᔨᓇᓱᖕᓂᐅᔪᓂᒃ ᓈᓚᒃᑕᐅᓂᕐᓗ;  

 

 (3) ᐲᖅᑕᐅᕗᖅ ᐃᓚᒃᑲᓐᓂᖓ 4(2) ᐅᑯᐊᓗ ᑭᖑᕝᕕᖅᑕᐅᕗᑦ:  

 

ᒪᓕᒐᕋᓛᑦ ᐊᑐᐃᓐᓇᐅᕗᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᖃᑦᑕᕈᓐᓇᖁᓗᒋᑦ 

 (2) ᑲᑐᔾᔨᖃᑎᒌᑦ ᑲᒪᒐᔭᖅᑐᑦ ᒪᓕᒐᕋᓛᓄᑦ ᕿᒥᕐᕈᓇᒃᑕᐅᖃᑦᑕᖁᓗᒋᑦ ᑭᒃᑯᑐᐃᓐᓇᕐᓄᑦ 

ᐊᑐᐃᓐᓇᐅᓗᑎᒃ.  

 

7. ᐲᖅᑕᐅᕗᖅ ᐃᓚᒃᑲᓐᓂᖓᓂ 5(1) ᐅᑯᐊᓗ ᑭᖑᕝᕕᖅᑕᐅᕗᑦ:  

 

ᑲᑎᒪᔨᓪᓚᕇᑦ 

5. (1) ᐱᔭᒃᓴᑦ ᑲᑐᔾᔨᖃᑎᒌᓄᑦ ᑲᒪᒋᔭᐅᒐᔭᖅᑐᑦ ᐱᓕᕆᐊᖏᓐᓄᑦ ᑲᑎᒪᔨᓪᓚᕆᓐᓄᑦ, 

ᐋᖅᑭᒃᓱᖅᑕᐅᒐᔭᖅᖢᑎᒃ ᐃᓄᖕᓂᑦ ᓇᓗᓇᐃᖅᑕᐅᓯᒪᔪᓂᒃ ᒪᓕᒐᕋᓛᓄᑦ ᓂᕈᐊᖅᑕᖏᓐᓄᑦ 

ᐃᓚᒋᔭᐅᔪᓂᒃ ᑲᑐᔾᔨᖃᑎᒌᓄᑦ ᒪᓕᒡᓗᒍ ᒪᓕᒐᕋᓛᓄᑦ.  

 

8. ᐅᑯᐊ ᐃᓚᔭᐅᕗᑦ ᖄᖏᐅᑎᓪᓗᒍ ᐃᓚᖓ 8:  

 

ᐃᓚᒋᔭᐅᔪᓄᑦ ᓇᓗᓇᐃᕈᑎ  

8.1 ᐃᒪᓐᓇᐅᓕᐅᕋᔭᖅᑐᑦ ᑲᑐᔾᔨᖃᑎᒌᑦ, ᒪᓕᒡᓗᒍ ᒪᓕᒐᕋᓛᓄᑦ, ᑐᓂᔭᐅᓗᓂ ᐃᓚᒋᔭᐅᔪᓄᑦ 

ᓇᓗᓇᐃᖅᑕᐅᓯᒪᑦᑎᐊᖅᑐᓂᒃ ᓂᕈᐊᕐᓂᒃᑯᑦ ᑕᐃᑲᓃᑦᑐᒥᒃ ᐃᓚᖏᓐᓂᒃ 5 ᐊᒻᒪ 7 

ᑲᑎᒪᓂᑐᐃᓐᓇᐅᔪᓄᓪᓗ ᓇᓗᓇᐃᖅᓯᒪᔭᖓᓂᒃ ᐃᓚᖓᓂ 8.  

 

9 ᐲᖅᑕᐅᕗᑦ ᐃᓚᖏᑦ 11, 12, ᐊᒻᒪ 13 ᐅᑯᐊᓗ ᑭᖑᕝᕕᖅᑕᐅᓪᓗᑎᒃ:  

 

ᐃᓚᒋᔭᐅᔪᑦ  

11. (1) ᐱᓪᓗᒍ ᐃᓚᒃᑲᓐᓂᖓ (2), ᐃᖅᑲᓇᐃᔭᖅᑐᓕᒫᑦ ᐃᓕᓴᐃᔩᑦ ᒥᓂᔅᑕᒧᑦ ᐱᔭᒃᓴᖃᖅᑐᒥᒃ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᒃ, ᐃᖅᑲᓇᐃᔭᓕᖅᑎᓪᓗᒋᑦ, ᐱᔪᓐᓇᕐᓂᖃᖅᐳᑦ ᐊᑎᖃᕐᓗᑎᒃ 

ᐃᓚᒋᔭᐅᓂᕐᒥᓄᑦ ᑲᑐᔾᔨᖃᑎᒌᖏᓐᓄᑦ ᑲᔪᓯᔪᓐᓇᕐᓗᑎᒡᓗ ᐃᓚᒋᔭᐅᓂᕐᒥᓄᑦ 

ᐃᓱᓕᓐᓇᓱᐊᕐᓂᖏᓐᓄᑦ ᐃᖅᑲᓇᐃᔮᒥᓄᑦ ᐃᓚᒋᔭᐅᓂᕐᒥᓄᓪᓘᓐᓃᑦ ᓄᖅᑲᖅᑎᑕᐅᑎᓪᓗᒋᑦ 

ᒪᓕᒡᓗᒍ ᑖᓐᓇ ᐱᖁᔭᖅ, ᐊᑐᐊᒐᑦ ᒪᓕᒐᕋᓛᕐᓘᓐᓃᑦ.  

 

ᐊᖏᖅᑕᐅᖏᑎᓪᓗᒍ ᐊᑎᓕᐅᖅᑕᐅᓂᒃᑯᑦ  

 (2) ᑲᑐᔾᔨᖃᑎᒌᑦ ᓇᓗᓇᐃᖅᓯᑐᐃᓐᓇᕆᐊᓕᒃ ᐃᖅᑲᓇᐃᔭᖅᑐᖅ ᐃᓕᓴᐃᔨ 

ᐃᓚᒋᔭᐅᔪᓐᓇᖏᑎᓪᓗᒍ ᑲᑐᔾᔨᖃᑎᒌᖏᓐᓄᑦ ᐊᖏᖅᑕᐅᖏᑐᐃᓐᓇᕆᐊᓕᒡᓗ ᐊᑎᖃᖃᑕᐅᓗᓂ 

ᐲᖅᑕᐅᓗᓂᓘᓐᓃᑦ ᐃᓚᒋᔭᐅᓂᕐᒧᑦ ᑕᐃᒪᐃᑦᑕᕆᐊᖃᕐᓂᕈᓂ.  

  

ᐊᓯᔾᔨᖅᐸᓪᓕᐊᑎᓪᓗᒋᑦ, ᐃᓇᖏᖅᓯᔨ ᐃᓕᓴᐃᔨᓄᑦ  

 (3) ᐱᓪᓗᒍ ᐃᓚᒃᑲᓐᓂᖓ (2), ᐃᓕᓴᐅᔨᓄᑦ ᐃᓇᖏᖅᑎ ᐃᖅᑲᓇᐃᔭᖅᑐᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᖏᓐᓄᑦ ᑎᑭᐅᑎᓚᐅᖅᑎᓐᓇᒍᓘᓐᓃᑦ ᔫᓂ 30, 2013-ᒥᑦ, 

ᐃᖅᑲᓇᐃᔭᓕᖅᑎᓪᓗᒍ, ᐊᑎᖃᖃᑕᐅᔪᓐᓇᖅᑐᖅ ᐃᓚᒋᔭᐅᓗᓂ ᑲᑐᔾᔨᖃᑎᒌᓂᒃ ᑲᔪᓯᔪᓐᓇᕐᓗᓂᓗ 

ᐃᓚᒋᔭᐅᓂᕐᒥᓂᒃ ᑭᓯᐊᓂᒃ ᐃᓱᓕᑦᑎᓗᒍ ᐅᓪᓗᖓᓂᒃ ᑭᓯᐊᓂᒃ ᐅᓪᓗᖓ ᑎᑭᓚᐅᖅᑎᓐᓇᒍ, 

ᓄᖅᑲᖅᑎᓪᓗᒍ ᐃᖅᑲᓇᐃᔮᒥᓂᒃ ᐃᓚᒋᔭᐅᓂᕐᒥᓄᑦ ᓄᖅᑲᖅᑎᑕᐅᑎᓪᓗᒍ ᒪᓕᒡᓗᒍ ᑕᔅᓱᒪ 

ᐱᖁᔭᐅᑉ, ᐊᑐᐊᒐᑦ ᒪᓕᒐᕋᓛᒃᑯᓪᓘᓐᓃᑦ.  

 

ᓇᓗᓇᐃᕈᑎ, ᐃᓕᓴᐃᔨᓄᑦ ᐊᓯᖏᓐᓄᑦᓗ ᐃᓇᖏᖅᓯᓯᒪᖃᑕᕐᑐᓄᑦ  

12. (1) ᒥᓂᔅᑕ ᐱᔭᒃᓴᖃᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᒃ ᐃᓕᓴᐃᔨᓄᑦ, 

ᐊᓯᖏᓐᓄᑦᓗ ᐃᓇᖏᖅᓯᓯᒪᖃᑕᕐᑐᓄᑦ  ᐃᓕᓴᐅᔨᓂᒃ,  ᒥᓂᔅᑕ ᓇᓗᓇᐃᖅᓯᒐᔭᖅᑐᖅ 

ᑲᑐᔾᔨᖃᑎᒌᓄᑦ ᑎᑎᖅᑲᑎᒍᑦ 

(a) ᐅᓪᓗᖓᓂᒃ ᐱᒋᐊᓚᐅᖅᑎᓐᓇᒍ ᐃᖅᑲᓇᐃᔮᒥᓂᒃ, ᐊᑎᖓ ᐃᓕᓴᐃᔨᐅᑉ 

ᐊᒻᒪ ᐅᓪᓗᖓᓂ ᐱᒋᐊᖅᑎᓪᓗᒍ ᐃᖅᑲᓇᐃᔮᒥᓂᒃ; ᐊᒻᒪ  

(b) ᐅᓪᓗᐃᑦ 30 ᐃᓗᐊᓐᓂ ᐱᒋᐊᓚᐅᕐᑎᑦᓗᒍ ᐃᖅᑲᓇᐃᔮᒥᓂᒃ, 

ᐋᖅᑭᒃᑕᐅᓯᒪᖃᑕᕆᐊᓖᑦ ᑮᓇᐅᔭᒃᓵᕆᓂᐊᕐᑕᖏᑦ ᐃᓕᓴᐃᔩᑦ.   

 

ᓇᓗᓇᐃᕈᑎ, ᐃᓇᖏᖅᑎᑦ ᐃᓕᓴᐃᔨᓄᑦ  

 (2) ᒥᓂᔅᑕ ᐱᔭᒃᓴᖃᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᒃ ᑐᓂᓯᒐᔭᖅᑐᖅ ᐅᑯᓂᖓ 

ᓇᓗᓇᐃᕈᑎᓂᒃ ᑎᑎᖅᑲᑎᒍᑦ ᑕᖅᑭᑕᒫᓯᐅᑎᓂᒃ ᑲᑐᔾᔨᖃᑎᒌᓄᑦ:  

(a) ᖃᔅᓯᐅᓂᖏᓐᓄᑦ ᐃᓕᓴᐃᔨᓄᑦ ᐃᓇᖏᖅᑎᓂᒃ ᐃᖅᑲᓇᐃᔭᖅᑐᓂᒃ 

ᑲᔪᓯᒐᔭᖅᑐᒥᒃ ᑕᖅᑭᐅᔪᒥᒃ ᑕᒪᒃᑭᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑕᐃᑲᓂ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᒃ; ᐊᒻᒪ  

(b) ᐊᑎᖓ, ᐊᒻᒪ ᖃᓄᑎᒋᑦ ᐊᑭᓕᖅᓱᖅᑕᐅᖕᒪᖔᑦ, ᑕᒪᒃᑭᑦ ᐃᓕᓴᐃᔨᓄᑦ 

ᐃᓇᖏᖅᑎᑦ ᐃᖅᑲᓇᐃᔭᖅᑐᑦ ᑕᐃᑲᓂ ᑕᖅᑭᐅᔪᒥᒃ.  

 

10. ᐲᖅᑕᐅᕗᖅ ᑎᑎᕋᖅᓯᒪᔪᖅ 16(a).  

 

11. ᐋᖅᑭᒋᐊᖅᑕᐅᕗᖅ ᐃᓚᖓ 18 ᐃᓚᔭᐅᓗᓂ “ᑕᐃᑲᓂ ᖃᓄᐃᑦᑐᓂᖏᓐᓂᒃ 

ᐃᓕᓴᕆᔭᐅᑐᐃᓐᓇᕆᐊᓕᒃ ᒪᓕᒐᕋᓛᑎᒍᑦ” ᖄᖏᐅᑎᓗᒍ “ᐃᓄᒃ”.  

 

12. ᐋᖅᑭᒋᐊᖅᑕᐅᕗᖅ ᐃᓚᖓ 21 ᐲᖅᑕᐅᓪᓗᓂ “, ᐊᒻᒪ ᐱᔾᔪᑎᖃᖏᑦᑐᖅ 

ᐃᓂᖅᑎᕆᔾᔪᑎᓄᑦ ᒪᓕᒐᖏᓐᓂᒃ ᑕᕝᕙᓂ ᐱᖁᔭᕐᒥᒃ ᐅᕝᕙᓘᓐᓃᑦ ᒪᓕᒐᕋᓛᓂᒃ”.  

13. ᐲᖅᑕᐅᕗᖅ ᐃᓚᖓ 23.  

 

14. ᐃᓚᖏᑦ 25, 26, 27 ᐊᒻᒪ 28 ᐲᖅᑕᐅᕗᑦ ᐅᑯᐊᓗ ᑭᖑᕝᕕᖅᑕᐅᓪᓗᑎᒃ:  

 

ᐅᓐᓂᕐᓘᑎᑦ 

25. (1) ᑲᑐᔾᔨᖃᑎᒌᑦ ᖃᐅᔨᒃᑲᕐᑕᐅᒃᐸᑕ ᐱᑦᓯᐊᖏᑐᖃᕆᐊᖓᓂᒃ  ᑎᑎᕋᕐᓯᒪᔪᑎᒍᑦ, 

ᒪᓕᓯᐊᑕᐅᔪᓐᓃᕐᓂᕐᐸᑕ ᒪᓕᒐᕋᓛᖏᑦ ᑖᒃᑯᐊ ᑲᑦᑐᔨᖃᑎᒌᑦ ᐅᕙᓕᓘᓐᓃᑦ ᐃᓚᒋᔭᐅᔪᑦ ᑖᒃᑯᐊ 

ᓇᑦᓕᐊᑐᐃᓐᓇᖅ ᑕᐃᒪᐃᓐᓂᕐᐸᑦ, ᑖᓐᓇ ᐊᖏᔪᖅᑳᖓᑦ ᐊᒻᒪ ᑐᑭᒧᐊᒃᑎᑦᓯᔨᖓᑦ, ᐅᕙᓪᓘᓐᓃᑦ 

ᓇᑦᓕᐊᑐᐃᓐᓇᖅ ᑖᒃᑯᐊ, ᒪᓕᒃᓗᒋᑦ ᑖᒃᑯᐊ ᒪᓕᒐᕋᓛᑦ ᖃᐅᔨᓴᕆᐊᓕᒃ ᑖᑦᓱᒥᖓ ᐅᓂᕐᓘᑕᐅᔪᒥᒃ 

ᑖᒃᑯᐊ ᒪᓕᖓᕋᓛᑦ ᒪᓕᒃᓗᒋᑦ ᐊᒻᒪ ᑖᓐᓇ ᐅᓂᕐᓘᑕᐅᔪᖅ ᐅᓐᓂᕐᓗᑐᓂᒃ ᖃᐅᔨᓴᕐᑎᖏᓐᓄᑦ 

ᑲᑎᒪᔨᕋᓛᖏᓐᓄᑦ ᖃᐅᔨᓴᕐᑕᐅᓂᐊᕐᒪᑦ ᖃᐅᔨᓴᕐᑕᐅᑦᓯᐊᓚᐅᕐᑎᑦᓗᒍ ᑐᑭᖃᕋᓗᐊᕐᒪᖓᑦ ᑖᓐᓇ 

ᐅᓐᓂᕐᓘᑎᒋᔭᖓ ᐅᕙᓪᓘᓐᓃᑦ ᐸᒃᕕᓵᕐᓂᑐᐃᓐᓇᐅᒃᐸᑦ ᐅᕙᓪᓘᓐᓃᑦ ᖃᐅᔨᒋᐊᕐᓗᒍ 

ᑲᑎᒪᔨᕋᓛᓄᖏᑲᓗᐊᕐᓗᓂ ᐋᖅᑭᒃᑕᐅᔪᓇᕆᐊᖓᓂᒃ.  

 

ᑕᒪᒃᑯᐊ ᑐᑭᖃᑦᓯᐊᕋᓗᐊᕐᒪᖔᑕ ᐅᕙᓪᓘᓐᓃᑦ ᐸᕕᓴᒃᓂᐅᑐᐃᓐᓇᕆᐊᖏᑕ ᐅᓂᕐᓘᑕᐅᔪᑦ  

 (2) ᑕᓐᓇ ᐅᓂᕐᓘᑕᐅᔪᖅ ᖁᔭᓈᑕᐅᑐᐃᓐᓇᕐᐸᑦ ᖃᐅᔨᓴᕐᑕᐅᓚᐅᕐᑎᑦᓗᒍ ᒪᓕᒃᓗᒍ 

ᐃᓚᑲᓐᓂᖓᓂ (1) ᖃᐅᔨᔭᐅᒍᓂ ᑐᑭᖃᑦᓯᐊᖏᑉᐸᑦ ᐅᕙᓪᓘᓐᓃᑦ ᐸᕕᓵᕈᑕᐅᑐᐃᓐᓇᕆᐊᖓᓂᒃ.  

 

ᖃᐅᔨᓴᐅᑕᐅᑦᓴᐅᑎᒋᔭᕆᐊᓖᑦ, ᕿᒥᕈᔭᐅᓗᑎᒃ ᐊᒻᒪ ᓈᓚᒃᑕᐅᓗᑎᒃ  

 (3) ᑖᒃᑯᐊ ᑲᑐᑦᔨᖃᑎᒌᑦ ᖃᐅᔨᓴᑦᓯᐊᕆᐊᓖᑦ, ᕿᒥᕈᑦᓯᐊᕐᓗᑎᒃ ᐊᒻᒪ ᓈᓚᒋᐊᓖᑦ ᐊᒻᒪ 

ᐃᓱᒪᓕᐅᕈᑕᐅᓴᐅᑎᒋᓇᓱᐊᕆᐊᓕᒃ ᑕᒪᓐᓇ.  

 

ᐱᕕᒃᓴᖃᕐᓂᖏᑦ  

 (4) ᑖᒃᑯᐊ ᑲᑐᑦᔨᖃᑎᒌᑦ, ᒪᓕᒐᕋᓛᑦ ᐊᑐᕐᓗᒋᑦ, ᐋᖅᑭᓯᔭᕆᐊᓖᑦ ᐱᕕᒃᓴᖃᑦᓯᐊᕐᑐᒥᒃ 

ᖃᐅᔨᓴᕐᓗᑎᒃ, ᕿᒥᕈᓗᑎᒃ ᐊᒻᒪ ᓇᓚᒃᓗᑎᒃ.  

 

ᐃᓇᖏᖅᓯᓯᒪᖃᑕᕐᓂᕐᐊᕐᑐᑦ  

 (5) ᑖᒃᑯᐊ ᒪᓕᒐᕋᓛᖏᑦ ᐃᓚᒋᔭᐅᔭᕆᐊᖃᕐᑎᑦᓯᕗᑦ ᐊᖏᔪᖅᑳᖓᓂᒃ ᐊᒻᒪ 

ᑐᑭᒧᐊᒃᑎᑦᓯᖓᓐᓂᒃ ᖃᐅᔨᓴᕐᓂᐊᕐᑎᑦᓗᒍᑦ ᒪᓕᒃᓗᒍ ᐃᓚᑲᓐᓂ (1), ᑖᒃᑯᐊ ᑲᑐᑦᔨᖃᑎᒌᑦ 

ᐃᒪᓐᓇᐃᓕᐅᕈᓐᓇᕐᑐᑦ, ᒪᓕᒐᕋᓛᑦ ᒪᓕᒃᓗᒋᑦ, ᐃᖅᑲᓇᐃᔭᕐᑎᑖᑲᐃᓐᓇᕐᓗᑎᒃ ᖃᐅᔨᓴᕐᓂᐊᕐᑐᒥᒃ 

ᑲᑐᑦᔨᖃᑎᒌᓂᒃ ᐊᖏᔪᖅᑳᒥᒃ ᐃᓇᖏᖅᓯᓯᒪᑲᐃᓐᓇᕐᓂᐊᕐᑐᒥᒃ ᐅᕙᓘᓐᓃᑦ ᑐᑭᒧᐊᒃᑎᑦᓯᓯᖓᓐᓂᒃ 

ᐃᓚᐅᔪᓐᓇᖏᐸᑦ ᑕᕙᓂ ᓇᑦᓕᐊᑐᐃᓐᓇᖅ.  

 

ᐃᓂᖅᑎᕆᓂᕐᒧᑦ ᑲᑎᒪᔨᕋᓛᖏᑦ  

26. (1) ᑲᑐᔾᔨᖃᑎᒌᑦ ᐃᓕᓴᖅᓯᒐᔭᖅᑐᑦ ᑲᑎᒪᔨᕋᓛᖏᓐᓄᑦ ᐃᓂᖅᑎᕆᓂᕐᒧᑦ ᐱᔾᔪᑎᖃᕐᓗᑎᑦ  

(a) ᖃᐅᔨᓇᓱᖕᓂᐅᔪᒥᒃ, ᒪᓕᒡᓗᒍ ᒪᓕᒐᕋᓛᒃᑯᑦ, ᖃᖓᑐᐃᓐᓇᒃᑯᑦ 

ᐅᓂᕐᓗᒃᑐᖃᖅᑎᓪᓗᒍ ᐱᓕᕆᑦᑎᐊᖏᑦᑐᒥᒃ ᐃᖅᑲᓇᐃᔮᒥᓂᒃ, ᒪᓕᒐᕐᓂᑦ 

ᓱᕋᐃᔪᒥᒃ ᑕᐃᑲᓂ ᒪᓕᒐᕋᓛᒃᑯᑦ ᐅᕝᕙᓘᓐᓃᑦ ᐱᓕᕆᓂᕐᓗᒡᓗᓂ 

ᐃᓚᒋᔭᐅᓂᕐᒥᓄᑦ; ᐊᒻᒪ  

(b) ᓈᓚᖕᓂᖃᕐᓗᑎᒃ ᐅᓂᕐᓘᑕᐅᔪᒥᒃ, ᐃᓱᒪᒃᓴᖅᓯᐅᕈᑎᒋᔭᐅᓚᐅᖅᑎᓪᓗᒍ, 

ᑲᑎᒪᔨᕋᓛᖏᑦ ᐃᓱᒪᒋᔭᒥᒍᑦ ᓈᓚᖕᓂᐅᔪᒥᒃ ᐱᓪᓗᒍ ᐅᓂᕐᓘᑕᐅᔪᒥᒃ.  

 

ᑲᒪᒋᔭᐅᓂᖓ  

 (2) ᑲᑎᒪᔨᕋᓛᑦ ᐃᓂᖅᑎᕆᓂᕐᒧᑦ ᐃᓚᖃᕆᐊᖃᖅᑐᖅ ᐱᖓᓱᓂᒃ ᐃᓚᒋᔭᐅᔪᓂᒃ 

ᑲᑐᔾᔨᖃᑎᒌᖏᓐᓄᑦ.  

 

ᐊᓯᖏᑦ ᐃᓚᒋᔭᐅᔪᑦ  

 (3) ᐃᒪᓐᓇᐃᓕᐅᑐᐃᓐᓇᕆᐊᓖᑦ ᑲᑐᔾᔨᖃᑎᒌᖑᔪᑦ ᐊᑐᐃᓐᓇᐅᔪᒥᒃ ᒪᓕᒐᕋᓛᑎᒍᑦ 

ᑎᒃᑯᐊᖅᓯᓗᑎᒃ ᐃᓚᒋᔭᐅᔪᒥᒃ ᑲᑐᔾᔨᖃᑎᒌᖏᓐᓄᑦ ᐊᓯᖏᓐᓂᒃ ᐃᓚᒋᔭᐅᔪᒥᒃ ᑲᑎᒪᔨᕋᓛᖏᓐᓂᒃ 

ᐃᓂᖅᑎᕆᓂᕐᒧᑦ ᐱᓕᕆᐊᖃᕐᓗᑎᒃ ᐊᑕᐅᓯᕐᒥᑦ ᐅᕝᕙᓘᓐᓃᑦ ᐅᓄᕐᓂᖅᓴᓂᒃ 

ᐃᓚᒋᔭᐅᖏᓐᓇᕐᓂᐊᖅᑐᓂᒃ ᑲᑎᒪᔨᕋᓛᖏᓐᓄᑦ ᐱᓕᕆᐊᖃᕈᓐᓇᖏᑎᓪᓗᒋᑦ ᖃᓄᐃᑦᑐᓂᖓᓄᑦ 

ᐱᓕᕆᔭᕆᐊᖃᖅᑐᒥᒃ.  

 

ᑐᓂᓯᓂᖅ ᐱᔪᓐᓇᕐᓂᖅᑖᕈᑎᒥᒃ ᖃᐅᔨᓇᓱᖕᓂᖃᖅᑎᓪᓗᒋᑦ  

 (4) ᐃᒪᓐᓇᐃᑐᐃᓐᓇᕆᐊᓕᒃ ᑲᑐᔾᔨᖃᑎᒌᑦ, ᑕᐃᑯᓇ ᒪᓕᒐᕋᓛᑎᒍᑦ, ᑐᓂᓯᓗᑎᒃ 

ᐱᔪᓐᓇᕐᓂᖅᑖᖅᑎᑦᑎᓗᑎᒃ ᖃᐅᔨᓇᓱᖕᓂᐅᔪᒥᒃ ᐅᓂᕐᓘᑎᒃᑯᑦ ᑲᑎᒪᔨᕋᓛᖏᓄᑦ ᑲᑐᔾᔨᖃᑎᒌᓄᑦ 

ᐊᓯᐊᒍᑦ ᑲᑎᒪᔨᕋᓛᖏᓐᓄᑦ ᐃᓂᒃᑎᕆᓂᒃᑯᑦ ᑭᓯᐊᓂ ᑐᓂᓯᖏᓪᓗᑎᒃ ᐱᔪᓐᓇᕐᓂᒃᑯᑦ 

ᓈᓚᖕᓂᐅᔪᒥᑦ.  

 

ᖃᐅᔨᓴᕐᓂᒃᑯᑦ, ᐃᖅᑲᖅᑐᐃᕕᒃᑎᒎᕈᑕᐅᔪᓐᓇᕐᓂᖅ ᑲᙳᓇᖅᑐᒃᑯᓪᓗ  

27. (1) ᖃᐅᔨᓇᓱᖕᓂᖅ ᐱᖁᔭᐅᓯᒪᔪᖅ ᑕᐃᑲᓂ ᐃᓚᖓᓂ 25 ᐱᓕᕆᐊᕆᔭᐅᒐᔭᖅᑐᖅ 

ᑲᙳᓇᖅᑐᒃᑯᑦ ᐊᒻᒪ ᒪᓕᒐᖏᓐᓂᒃ ᐃᖅᑲᖅᑐᐃᕕᒃᑎᒎᕈᑕᐅᔪᓐᓇᕐᓂᒃᑯᑦ, ᐊᓯᐊᒍᑦ 

ᓈᓚᒃᑕᐅᔪᓐᓇᕐᒥᓄᑦ, ᑐᕌᖓᔪᒥᒃ ᖃᐅᔨᓇᓱᖕᓂᐅᔪᒥᑦ.  

 

ᐅᓂᒃᑳᓕᐊᕆᔭᐅᔪᖅ ᓯᕗᓕᖅᑎᓪᓚᕆᓄᑦ   

 (2) ᐅᑯᐊ ᖃᐅᔨᓇᓱᖕᓂᖃᕋᔭᖅᑐᑦ ᐱᖁᔭᐅᓯᒪᔭᒥᒍᑦ ᐃᓚᖓᓂ 25, ᑲᑎᒪᔨᕋᓛᑦ 

ᖃᐅᔨᓇᓱᖕᓂᖃᖅᑐᓄᑦ ᐱᖁᔭᐅᓯᒪᔪᓄᓪᓗ ᐃᓂᖅᑎᕆᔾᔪᑎᓄᑦ ᑲᑎᒪᔨᕋᓛᖏᓐᓄᑦ ᐱᔪᒪᒐᔭᖅᑐᓂᒃ 

ᐅᓂᒃᑳᓕᐊᒥᑦ ᐊᒻᒪ ᐃᓱᒪᒃᓴᖅᓯᐅᕈᑎᓄᑦ ᓈᓚᖕᓂᖃᕆᐊᖃᕋᔭᕈᓂ ᐱᖁᔭᐅᓯᒪᔪᒥᒃ ᑕᐃᑲᓂ 

ᒪᓕᒐᕋᓛᓂᒃ.  

  

ᓈᓚᖕᓂᐅᔪᓂᑦ, ᐃᖅᑲᖅᑐᐃᕕᒃᑎᒎᕈᑕᐅᔪᓐᓇᕐᓂᖅ ᑲᙳᓇᖅᑐᒃᑯᓪᓗ  

28. (1) ᐱᓕᕆᐊᕆᔭᖏᓐᓂᒃ ᓈᓚᖕᓂᐅᔪᓂᒃ ᑖᒃᑯᓄᖓ ᐃᓂᖅᑎᕆᔾᔪᑎᐅᔪᓂᒃ ᑲᑎᒪᔨᕋᓛᓂᒃ 

ᑲᙳᓇᖅᑐᒃᑯᑦ ᐊᒻᒪ ᒪᓕᒡᓗᒍ ᒪᓕᒐᖏᓐᓂᒃ ᐃᖅᑲᖅᑐᐃᕕᒃᑎᒎᕈᑕᐅᔪᓄᑦ, ᐱᖃᓯᐅᑎᕗᖅ 

ᐱᔪᓐᓇᓂᕐᒥᒍᑦ ᐃᓚᒋᔭᐅᔪᒧᑦ ᐱᓪᓗᒍ ᐅᓐᓂᕐᓘᑕᐅᔪᒥᒃ ᑐᓴᖅᑕᐅᔪᒃᓴᒥᒃ ᑲᑎᒪᔨᕋᓛᓄᑦ.  

 

ᐱᔪᓐᓇᕐᓂᖏᑦ ᐃᓂᖅᑎᕆᔾᔪᑎᓄᑦ ᑲᑎᒪᔨᕋᓛᖏᓄᑦ  

 (2) ᐱᓪᓗᒍ ᐃᓚᒃᑲᓐᓂᖓᓂ (1), ᐃᓂᖅᑎᕆᔾᔪᑎᓄᑦ ᑲᑎᒪᔨᕋᓛᖏᑦ 

ᐃᒪᓐᓇᐃᓕᐅᑐᐃᓐᓇᕆᐊᓕᒃ  

(a)  ᖃᐅᖁᔨᔾᔪᑎᐅᔪᑦ ᐊᒻᒪ ᑲᒪᒋᔭᐅᓗᓂ ᑭᓇᑐᐃᓐᓇᕐᒧᑦ ᐅᐸᒃᑐᒧᑦ 

ᐱᓕᕆᐊᕆᔭᐅᔭᕆᐊᖃᓪᓚᕆᒃᑐᒥᒃ ᑲᒪᒋᔭᐅᑦᑎᐊᕐᓗᓂ ᐱᔾᔪᑎᖓᑕ 

ᐅᓂᕐᓘᑕᐅᔪᒥᒃ;  

(b)  ᓇᓗᓇᐃᕈᑎᓪᓚᕆᓂᒃ ᑲᒪᒋᔭᐅᓗᓂ ᐃᓱᒪᒃᓴᖅᓯᐅᕈᑎᐅᔭᕆᐊᖃᖅᑐᓄᑦ;  

(c)  ᑲᒪᒋᔭᐅᓗᑎᒃ ᐃᔾᔪᔪᓂᒃ ᓱᓕᓂᕋᕈᑎᒥᒃ ᐸᑎᒻᒥᒃᓯᓗᑎᒃ ᐊᒻᒪ 

ᓱᓕᓂᕋᕈᑎᓂᒃ ᐊᑐᕐᓗᑎᒃ ᖃᐅᔨᓇᓱᖕᓂᖃᕐᓗᑎᒃ ᑕᒪᒃᑭᒃ ᐃᓄᖕᓂ 

ᐊᖏᖅᑐᓂᒃ;  

(d)  ᑕᒪᒃᑭᑦ ᐃᓱᒪᒃᓴᖅᓯᐅᕈᑎᑦ ᐊᑐᕆᐊᖃᓪᓚᕆᒃᑐᓂᒃ ᑕᒪᒃᑭᑦ 

ᕿᒥᕐᕈᓇᒃᑕᐅᑦᑎᐊᕐᓗᓂᓗ; ᐊᒻᒪ  

(e)  ᖃᐃᔨᓴᖅᑕᐅᑎᐊᕐᓗᓂ ᐊᒻᒪ ᐃᓂᖅᑎᖅᑕᐅᓗᓂ ᐃᓱᒪᒋᔭᐅᔪᖅ.  

 

ᓇᓗᓇᐃᕈᑎ  

 (3) ᐱᓪᓗᒍ ᐃᓚᒃᑲᓐᓂᖓᓂ (1), ᐃᓂᖅᑎᕆᔾᔪᑎᓄᑦ ᑲᑎᒪᔨᕋᓛᖏᑦ 

ᐊᑐᖅᑕᐅᓂᖅᐹᖑᖏᑦᑐᒥᒃ ᒪᓕᒐᕋᓛᒃᑯᑦ ᐱᓪᓗᒍ ᓇᓗᓇᐃᕈᑎᒥᒃ ᐃᖅᑲᖅᑐᐃᓂᓕᕆᓂᒃᑯᑦ.  

 

ᒪᓕᒐᓕᕆᔨ  

 (4) ᑲᑐᔾᔨᖃᑎᒌᖑᔪᑦ ᓇᓕᐊᑐᐃᓐᓇᕐᓗ ᐃᓚᒋᔭᐅᔪᖅ ᖃᐅᔨᓇᓱᖕᓂᖃᖅᑐᒥᒃ ᐅᕝᕙᓘᓐᓃᑦ 

ᑭᓇᐅᓂᖓᓄᑦ ᐱᓪᓗᒍ ᓈᓚᖕᓂᖃᖅᑐᒥᒃ ᐱᔪᓐᓇᐅᑎᖃᖅᐳᖅ ᑭᒡᒐᖅᑐᖅᑕᐅᓗᓂ ᒪᓕᒐᓕᕆᔨᒥᒃ.  

 

ᐅᓂᒃᑳᓕᐊᖑᔪᖅ ᖃᐅᔨᓇᓱᖕᓂᖃᖅᑎᓪᓗᒋᑦ  

28.1  (1) ᐃᓂᖅᑎᕆᔾᔪᑕᐅᔪᒥᒃ ᑲᑎᒪᔨᕋᓛᖏᑦ ᐃᓱᒪᒃᓴᖅᓯᐅᖅᐸᑕ 

ᓈᓚᖕᓂᖅᑕᖃᕆᐊᖃᖏᑎᓪᓗᒍ ᐅᓂᕐᓘᑎᒃᓴᒥᒃ ᐱᓪᓗᒍ, ᑐᓂᓯᔭᕆᐊᖃᖅᐳᖅ, ᒪᓕᒡᓗᒍ 

ᒪᓕᒐᕋᓛᒃᑯᑦ, ᐅᓂᒃᑳᓕᐅᖅᓯᒪᑦᑎᐊᖅᑐᒥᒃ ᖃᐅᔨᓇᓱᖕᓂᐅᔪᒥᑦ ᐊᒻᒪ ᐃᓱᒪᒃᓴᖅᓯᐅᕈᑎᒋᔭᖏᓐᓂᒃ 

ᓯᕗᓕᖅᑎᓪᓚᕆᓄᑦ.  

 

ᐃᓂᖅᑎᕆᔾᔪᑎᑕᖃᕆᐊᖃᖏᓐᓂᖅ ᓈᓚᖕᓂᖅᑕᖃᖏᑎᓪᓗᒍ  

 (2)  ᐃᓂᖅᑎᕆᔾᔪᑎᐅᔪᓄᑦ ᑲᑎᒪᔨᕋᓛᖏᑦ ᐃᓱᒪᒃᓴᖅᓯᐅᕆᐊᖃᖏᑦᑐᑦ 

ᐃᓂᖅᑎᕆᔾᔪᑎᑐᐃᓐᓇᕐᓄᑦ ᐱᓪᓗᒍ ᐅᓂᕐᓘᑎᒥᒃ ᑭᓯᐊᓂ ᓈᓚᖕᓂᖃᖅᑎᓪᓗᒍ ᐱᔾᔪᑎᒋᔭᐅᔪᒧᑦ 

ᐅᕝᕙᓘᓐᓃᑦ ᐃᓚᒋᔭᐅᔪᖅ ᐅᓂᕐᓘᑎᒥᒃ ᐱᔾᔪᑎᒋᔭᐅᔪᖅ ᐊᖏᖅᐸᑦ ᑎᑎᕋᖅᑎᓪᓗᒍ 

ᐃᓂᖅᑎᕆᔾᔪᑎᑕᖃᖅᑎᓪᓗᒍ.  

 

ᐅᓂᑳᓕᐊᕆᔭᐅᓯᒪᔪᑦ ᓯᕗᓕᕐᑎᒻᒪᕆᒃᓄᑦ 

(3)  ᑖᒃᑯᐊ ᐃᓂᕐᑎᕆᔨᐅᖃᑦᑕᕐᑐᑦ ᑭᓱᑐᐃᓐᓇᕐᓄᑦ ᑐᓂᓯᔭᕆᐊᖃᕐᑐᑦ, ᒪᓕᒃᓗᒋᒃ 

ᑖᒃᑯᐊ ᒪᓕᒐᕋᓛᖏᑦ, ᓈᒪᔪᒥᕐ ᐅᓂᑳᓕᐊᕆᓯᒪᔪᒥᒃ ᑖᒃᑯᓄᐊ ᓯᕗᓕᕐᑎᒻᒪᕆᒃᓄᑦ 

ᓈᓚᒃᑕᐅᓯᒪᔪᓂᒃ ᑖᒃᑯᐊ ᓈᓚᒃᑎᑦᓯᑎᑦᓗᒋᑦ ᑲᑎᒪᔨᕋᓛᑦ ᐅᕙᓪᓘᓐᓃᑦ ᐃᓱᒪᓕᕈᑕᐅᔪᓂᒃ 

ᐃᓚᐅᖏᑦᑐᖃᕐᑐᕕᓂᐅᑎᑦᓗᒍᓘᓐᓃᑦ ᐅᖃᐅᓯᕆᔭᐅᓯᒪᔪᓂᒃ ᐃᓚᑲᓐᓂᖓᓂ (2) ᐊᒻᒪ 

ᖃᐅᔨᒃᑲᐃᓯᐊᕐᓗᑎᒃ ᑲᑎᒪᔨᕋᓛᓄᑦ ᐃᓱᒪᓕᐅᕈᑕᐅᔪᓂᒃ, ᐱᑕᖃᕐᓂᕐᐸᑦ, 

ᐃᓂᕐᑎᕆᑦᔪᑎᒋᔭᓂ ᐱᑦᔪᑎᒋᑦᓗᒋᑦ.  

ᐃᓱᒪᓕᐅᕈᑕᐅᔪᑦ ᓯᕗᓕᕐᑎᓪᓚᕇᑦ  

  (4) ᐃᒪᓐᓇᐃᒃᑲᔭᖅᑐᑦ ᓯᕗᓕᖅᑎᓪᓚᕆᓄᑦ, ᒪᓕᒡᓗᒍ ᒪᓕᒐᕋᓛᑎᒍᑦ, 

ᐃᓱᒪᒃᓴᖅᓯᐅᕈᑎᒋᓗᒍ ᐅᓂᒃᑳᓕᐊᒥᑦ ᐃᓂᖅᑎᕆᔾᔪᑎᓄᑦ ᑲᑎᒪᔨᕋᓛᖏᓐᓄᑦ ᑲᒪᒋᔭᐅᓗᓂᓗ 

ᐃᓱᒪᒃᓴᖅᓯᐅᕈᑎᒥᒃ ᐱᔾᔪᑎᖓᓄᑦ ᐊᒻᒪ ᖃᓄᐃᓕᐅᖅᑐᖃᓪᓗᓂ ᐃᓱᒪᒃᓴᖅᓯᐅᕈᑎᐅᔭᕆᐊᖃᖅᑐᒥᒃ 

ᐊᒻᒪ ᓈᒻᒪᒡᓗᓂ ᐱᔾᔪᑎᖏᓐᓄᑦ.      

 

15. ᐋᖅᑭᒋᐊᖅᑕᐅᕗᖅ ᐃᓚᖓ 29 ᓈᓴᐅᑎᓕᖅᑕᐅᒃᑲᓐᓂᖅᖢᓂ ᐃᓚᖓᓂ ᑕᐃᑲᓂ 

ᐃᓚᒃᑲᓐᓂᖓ (1) ᐅᑯᓂᖓ ᐃᓚᔭᐅᓪᓗᓂᓗ:  

 

ᐃᓂᕐᑎᕆᓂᖅ  

29.  (1) ᑖᒃᑯᐊ ᓯᕗᓕᕐᑎᒻᒪᕇᑦ ᐃᒪᓐᓇᐃᓕᐅᕈᓐᓇᕐᑐᑦ, ᒪᓕᒃᓗᒋᑦ ᑖᒃᑯᐊ ᒪᓕᒐᕋᓛᑦ 

ᐊᒻᒪ ᐃᓂᕐᑎᕆᑦᔪᑕᐅᔪᒥᒃ ᑭᓱᑐᓐᓇᕐᒥᒃ ᑲᑎᒪᔨᕋᓛᖏᓐᓄᑦ, ᖃᐅᔨᒃᑲᐃᓗᑎᒃ 

ᓄᖅᑲᕐᑎᑦᓯᓂᐊᕐᓂᕐᒥᒃ ᐅᕙᓘᓐᓃᑦ ᐊᕕᑕᐅᔪᖃᕐᓂᐊᕐᒪᖔᖅ ᐃᓚᐅᔪᒥᒃ ᑕᕙᓂ 

ᐊᑕᐅᓐᓇᕐᑐᒥᒃ ᐅᕙᓪᓘᓐᓃᑦ ᐃᓚᒋᔭᐅᑲᐃᓐᓇᑐᐃᓐᓇᕐᑐᒥᒃ, ᐅᕙᓗᓐᓃᑦ 

ᓄᖅᑲᖓᑎᑕᐅᑲᐃᓐᓇᓂᐊᕐᒪᖔᑦ ᑕᐃᒪᓕᐅᕈᓐᓇᕐᑐᑦ ᐊᑲᐅᒋᔭᐅᔪᑦ ᒪᓕᒃᓗᒍ 

ᓯᕗᓕᕐᑎᒻᒪᕆᒃᓄᑦ ᑖᓐᓇ ᐃᓚᒋᔭᐅᔪᖅ ᐸᓯᔭᒃᓴᐅᓂᕋᕐᐸᑦ ᖃᓄᐃᓕᐅᓂᕐᓗᒃᑐᕕᓂᐅᓗᓂ 

ᐅᕙᓘᓐᓃᑦ ᓱᕋᐃᔪᕕᓂᐅᒃᐸᑦ ᒪᓕᒐᕋᓛᓂᒃ ᒪᓕᒃᑕᐅᔭᕆᐊᓕᒃᓂᒃ.  

 

ᓇᓗᓇᐃᕈᑎ ᐊᑎᓕᐅᕆᔨᒧᑦ  

 (2) ᑲᑐᔾᔨᖃᑎᒌᖑᔪᑦ ᓇᓗᓇᐃᖅᓯᖃᑎᒌᒐᔭᖅᑐᑦ ᐊᑎᓕᐅᕆᔨᒥᑦ ᑎᒃᑯᐊᖅᑕᐅᓯᒪᔪᒥᑦ 

ᑕᐃᑲᓂ ᐃᓚᖓᓂ 119 ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᒃ ᐃᓂᖅᑎᕆᔪᑎᖃᖅᑎᓪᓗᒍ 

ᐃᓚᒋᔭᐅᔪᒥᒃ.  

 

ᖃᓄᐃᑦᑐᓂᖓ ᓇᓗᓇᐃᕈᑎ  

(3) ᓇᓗᓇᐃᕈᑎ ᑕᐃᑲᓂ ᐃᓚᒃᑲᓐᓂᖓᓂ (2) ᐋᖅᑭᓯᒪᒐᔭᖅᑐᖅ  

(a)  ᐊᑎᖓ ᐃᓚᒋᔭᐅᔪᖅ  

(b) ᐅᓂᒃᑳᓕᐊᖑᔪᖅ ᐃᓚᒋᔭᐅᔪᒧᑦ ᓄᖅᑲᖅᑎᑕᐅᓐᓂᕈᓂ, 

ᖁᔭᓈᖅᑕᐅᒐᔭᕈᓂ, ᐃᓂᖅᑎᑦᑕᐅᔪᑎᐅᓐᓂᕈᓂᓘᓐᓃᑦ;  

(c) ᖃᓄᑎᒋ ᖃᖓᑐᐃᓐᓇᒃᑯᑦ ᓄᖅᑲᖅᑎᑕᐅᑎᓪᓗᒍ ᐅᕝᕙᓘᓐᓃᑦ 

ᐲᖅᑕᐅᑎᓪᓗᒍ; ᐊᒻᒪ 

(d) ᓇᐃᑦᑐᒥᒃ ᐅᓂᒃᑳᓕᐊᖑᔪᖅ ᓇᓗᓇᐃᕈᑎᓂᒃ ᐃᓂᖅᑎᕆᔾᔪᑕᐅᔪᕕᓂᕐᒥᒃ 

ᐱᓕᕆᐊᕆᔭᐅᓗᓂ.  

 

ᖃᓄᐃᓕᐅᖅᑎᓪᓗᒍ ᐊᑎᓕᐅᕆᔨ  

 (4) ᐃᒪᓐᓇᐃᓕᐅᑐᐃᓐᓇᕆᐊᓕᒃ ᐊᑎᓕᐅᕆᔨ ᑲᒪᓗᓂ ᓇᓗᓇᐃᕈᑎᒥᒃ ᑕᐃᑲᓂ 

ᐃᓚᒃᑲᓐᓂᖓᓂ (2) ᐊᔾᔨᖓᓂᒃ ᑲᒪᓗᓂ ᐅᓐᓂᕐᓘᑎᒥᒃ ᐱᓕᕆᐊᕆᔭᒥᓂᒃ ᐊᑎᓕᐅᕆᔨᐅᑉ 

ᑐᒃᓯᕋᖅᑐᒥᒃ ᐃᓕᓴᐃᔩᑦ ᐃᓕᓴᕆᔭᐅᔾᔪᑎᒧᑦ ᐃᓚᒋᔭᐅᔪᒥᒃ ᐊᑎᖃᖅᑐᒥᒃ ᓇᓗᓇᐃᖅᓯᒪᔭᒥᓂᒃ 

ᓄᖅᑲᖅᑎᑕᐅᔪᒥᒃ ᐅᕝᕙᓘᓐᓃᑦ ᖁᔭᓈᖅᑕᐅᔪᒥᒃ.  

ᒪᓕᒐᐃᑦ ᐋᖅᑭᒋᐊᖅᑕᐅᓂᖏᑦ  

 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ  

 

16. (1) ᐋᖅᑭᒋᐊᖅᑕᐅᕗᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᑦ ᑕᕝᕙᓂ ᐃᓚᖓᓂ.  

 

 (2) ᖃᓗᓐᓈᑎᑑᕐᑐᖓᓂ ᐃᓚᖓ 95 ᐲᖅᑕᐅᓪᓗᓂ “ᓄᓇᕗᒥᑦ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑦ” ᑭᖑᕝᕕᖅᑕᐅᓪᓗᓂᓗ “ᓄᓇᕗᒥᑦ ᐃᓕᓴᐃᔨᓄᑦ ᑲᑐᔾᔨᖃᑎᒌᖏᑦ”.  

 

(3) ᐅᐃᕖᑎᑑᕐᑐᖓᓂ ᐃᓚᖓᓂ  95 ᐋᖅᑭᒋᐊᕐᑕᐅᕗᖅ ᑖᓐᓇ ᐲᖅᑕᐅᑦᓱᓂ “la 

Fédération des enseignants et enseignantes du Nunavut” ᐊᒻᒪ ᐊᓯᑦᔨᕐᑕᐅᑦᓱᓂ “l’Association 

des enseignants et enseignantes du Nunavut ”.  

 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᖁᔭᖅ 

 

17 (1) ᐋᖅᑭᒋᐊᖅᑕᐅᕗᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᖁᔭᖓᑦ ᑕᕝᕙᓂ ᐃᓚᖓᓂ.  

 

 (2) ᐋᖅᑭᒋᐊᖅᑕᐅᕗᖅ ᐃᓚᖓ 41(1.6) ᐲᖅᑕᐅᓪᓗᓂ “ᓄᓇᕗᒥᑦ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑦ” ᑭᖑᕝᕕᖅᑕᐅᓪᓗᓂᓗ “ᓄᓇᕗᒥᑦ ᐃᓕᓴᐃᔨᓄᑦ ᑲᑐᔾᔨᖃᑎᒌᖏᑦ”. 

 


